
Fréttabréf BHS

Útg.: Búnaðarsamband Húnaþings og Stranda  
Ábm. Gunnar Ríkharðss. 
Ritstj. Anna Margrét Jónsdóttir

- Höfðabraut 6, 530 Hvammstangi




s. 451-2601






netf.: rhs@bondi.is
- Húnabraut 13, 540 Blönduós





s. 451-2602






netf.: rhs@bondi.is
- Kaupfélagshúsi, Borðeyri, 500 Staður



s. 451-2603






netf.: rhs@bondi.is
6. árg. 4. tbl. 2007
                                  Heimasíða: www.rhs.is 
   



      

   April 2007
Aukin verðmæti sláturlamba

Möguleikar sauðfjárbænda á að hækka meðalverð á hvern dilk felast einkum í auknum fallþunga, bættri flokkun sláturlamba og því að færa sér í nyt yfirborganir utan hefðbundins sláturtíma. Það er svo háð aðstæðum hve mikið þessir þættir vega í möguleikum til aukinnar verðmætasköpunar. Margt spilar þar inní, en frá ári til árs skipta sköpum ákvarðanir um burðar- og sláturtíma, og allt það er áhrif hefur á vaxtarhraða lambanna. Þessar ákvarðanir eru bæði vandasamar og mikilvægar, því þær hafa áhrif á bæði kostnað og tekjur.


Á námskeiðinu verður farið yfir helstu forsendur slíkra ákvarðana, og verður meðal annars stuðst við reiknilíkan sem þróað hefur verið til að aðstoða við slíka ákvarðanatöku. Farið verður yfir niðurstöður úr ýmsum tilraunum með bötun sláturlamba, bæði utan- og innandyra, með tilliti slátrunar á mismunandi tímum. Reiknilíkanið sem notað verður til stuðnings tekur m.a. tillit til áhrifa fallþunga á flokkun dilka, áhrifa sláturtíma á verðlagningu þeirra og áhrifa burðar- og sláturtíma á kostnað við fóður og beit.


Umsjón og kennsla: Jóhannes Sveinbjörnsson, LBHÍ 


Tími:
mán. 16. apríl kl. 10:00-16:30 (8 kennslustundir) á Blönduósi 

Tími: 
þri. 17. apríl kl. 10:00-16:30 (8 kennslustundir) á Borðeyri 


Verð: 14.000.- Hægt er að sækja um styrk til niðurgreiðslu námskeiðskostnaðar í gegnum Starfsmenntasjóð bænda á www.bondi.is


Ef ekki næst næg þátttaka á bæði námskeiðin verður þeim slegið saman í eitt. Skrá þarf þátttöku í síðasta lagi fimmtudaginn 12. apríl. Staðfesta þarf skráningu með því að millifæra 4500.- kr (óafturkræft) á eftirfarandi reikning: 1103-26-4237 - kt. 411204-3590.

Aðalfundur BHS - 24. apríl


Aðalfundur Búnaðarsambands Húnaþings og Stranda verður haldinn í félagsheimilinu Ásbyrgi á Laugarbakka þriðjudaginn 24. apríl og hefst kl 11. 

Á þessum fyrsta aðalfundi nýs Búnaðarsambands þarf m.a. að ákveða gjaldskrá sambandsins og semja reglur fyrir Þróunarsjóðinn, kjósa nýja stjórn, breyta samþykktum ofl. 

Gestir fundarins verða Haraldur Benediktsson formaður BÍ og Eiríkur Blöndal framkvæmdastjóri Búnaðarsamtaka Vesturlands. Haraldur mun segja okkur fréttir af vettvangi BÍ en Eiríkur segir frá reynslu búnaðarsambanda á Vesturlandi af  sameiningu og ræðir m.a. hvaða leiðir þeir fara varðandi greiðslur bænda fyrir veitta þjónustu. 

Aðalfundir gömlu búnaðarsambandanna (BSAH, BSVH og BSS) verða að öllum líkindum ekki haldnir fyrr en í haust. 
GR

Vorsýning kynbótahrossa á Sauðárkróki 2007

Haldin í tengslum við Tekið til kostanna dagana 20.-21. apríl

Skráning og upplýsingar:  Leiðbeiningamiðstöðin s: 455-7100. Síðasti skráninga- og greiðsludagur: fim 12. apríl

Skráningagjald:

- Fullnaðardómur: 10.500 kr. m. vsk.


- Byggingardómur: 7.000 kr. m. vsk. 

Greiðist inn á:  1125 (Sparisjóður Hólahr.) – 26 – 0710  Kt: 580901-3010   skýring: Nafn á hrossi.

Til að fá endurgreitt sýningargjald þarf að tilkynna forföll fyrir 19. apríl. Dómar fara fram á föstudegi og yfirlits​sýning á laugardegi kl:10:00. Ath. DNA-sýni, blóðsýni og röntgenmyndir af stóðhestum fimm vetra og eldri.

Ungfolaskoðun 

Fyrirhugað er að bjóða upp á skoðun á ógeltum folum á svæði BHS þriðjudaginn 1. maí ef áhugi reynist fyrir hendi. Skoðunin verður með svipuðu sniði og í fyrra og er framkvæmd af kynbótadómurunum Eyþóri Einarssyni og Þorvaldi Kristjánssyni og gefa þeir skriflega umsögn um hvern fola. Farið verður heim á bæi og þarf að greiða 4.000 kr m.vsk fyrir fyrsta folann sem skoðaður er á hverjum stað en 3.000 fyrir hvern fola umfram það. Athugið að því betri sem aðstaðan er til að meta byggingu og hreyfingar því öruggari verður dómurinn og því er alveg möguleiki á að safna folum saman á ákveðna staði þar sem er góð aðstaða til að meta þá.

Panta þarf sem fyrst hjá Gunnari í síma 451-2602 / 895-4365 eða senda tölvupóst á rhs@bondi.is
Hefurðu hug á að byggja eða breyta

Magnús Sigsteinsson forstöðumaður Byggingaþjónustu Bændasamtakanna verður á ferð um Húnavatnssýslur og Strandir um miðjan maí. Þeir sem eru að velta vöngum yfir nýbyggingum eða breytingum á eldri húsum og hafa áhuga á að fá hann í heimsókn til sín eru beðnir að láta Gunnar hjá BHS vita (451-2602 / 895-4365) eða senda tölvupóst á rhs@bondi.is
Nú er um að gera að nýta sér þetta tækifæri og velta fyrir sér nýbyggingum, breytingum, vinnuhagræðingu ofl. í samráði við fagmenn heima á hlaði. Munum að betur sjá augu en auga. Bóndi þarf ekki að bera neinn kostnað af þessari heimsókn. 

Síðastliðið vor heimsóttum við nærri 40 bændur á svæðinu sem voru að hugleiða breytingar eða nýbyggingar og ekki var annað að heyra en að flestir þeirra teldu slíka heimsókn mjög gagnlega. GR

Hjálp  -  Hjálp

Enn erum við að reyna að koma saman lista yfir netföng allra félagsmanna okkar. Slík skrá getur auðveldað okkur mjög að koma til ykkar upplýsingum bæði fljótt og vel og einnig sparað okkur bæði símtöl og póstkostnað. Því viljum við biðja þá sem ekki hafa sent okkur tölvupóst að senda okkur sem allra fyrst á rhs@bondi.is. Þetta á einnig við um þá sem nýlega hafa breytt sínum netföngum. GR

Heimasíðan okkar – www.rhs.is

Eins og ykkur er vonandi öllum kunnugt um þá er heimasíðan okkar www.rhs.is. Ástæða þess að við höfum ekki breytt henni í bhs.is samhliða stofnun BHS er sú að það lén var frátekið þ.e. Borgarholtsskóli í Reykjavík á það lén. Enn um sinn a.m.k. notum við því www.rhs.is.

Heimasíðan er góður vettvangur fyrir aðildarfélögin að koma upplýsingum á framfæri t.d. varðandi fundahald ofl. og kannski ekki síður um hvað gerðist á fundunum svo þeir sem ekki gátu mætt fái fréttir.

Þess má geta að Hrossaræktarsamtök A-Hún hafa ekki lengur sína eigin heimasíðu en koma sínum málum á framfæri á okkar heimasíðu bæði sem fréttum og einnig undir flokkunum hrossarækt / hrossaræktarsambönd. Öllum aðildarfélögum BHS stendur slíkt til boða.

Við reynum að koma upplýsingum inn á heimasíðuna eins og við getum til að halda fréttahlutanum lifandi en viljum hvetja aðildarfélög BHS að senda okkur ábendingar og efni sem þarna má vera. Á heimasíðunni er einnig hægt að nálgast ýmsar faglegar upplýsingar, eyðublöð ofl.     

